
no parapietto, na govetata, e ve nzecco na zengardola ped’uno nponta lo naso, e na rasca
à l’uocchie, e le disse nautra mano de chellete comme se chiamma, che non se sarriano deciute à n’hommo de paglia, e poco manco, che no le pigliaie à codavattole. Chille mò sentennose affise se ne venevano à rompecuollo pe me carfetteiare, e conciare pe le feste, ma io che so sapatino, ed ecciacuervo, et faccio quanta para fanno tre buoie, ch’aggio fatto sti quatto pile à la guerra de Shiannena co na stratagemma meletare le voze fare na nuoscata, cosi me nforchiaie, mpertosaie, mpizzaie, nficcaie, nfociette, ntanaie, e ncafacciaie dinto no certo recuoncolo de sepale de rostine, che me rascagnaro tutta la varva, ma voze la sciorte lloro, ca non dezero à la nuoscata, ca si l’haveva le zampetelle, e granfe aduosso te le pigliava la mesura de lo ieppone, ma puro ne sciette co lonore mio. T’haggio voluto dicere sta longa storia, acciò vide lo sgusto, c’haggio de stare à sti derrupe, ca me ne voglio fuire commo argiento vivo, e venire de carrera, e retto tramute à schiaffareme dinto lo Lavinaro, perche se dice asa mia, casa mia, focolariello mio, pedetariello mio ed onne arriccio à suo paglicio, e pe fine se
t’haie stoiato le mano te le vaso tutte doie nsoledo. Da  à 20 de lo mese, che Apule io cantanno mette paura alli liune del anno 1604.

De V.S.



Schiaffuottolo ncatenato



Lo Smorfia.

